AMALAN BERGANDA SEIRING USIA

Marilah kita bersama-sama meningkatkan ketakwaan
kepada Allah Subhanahu wa-Ta’ala dengan melaksanakan
segala perintah dan meninggalkan segala larangan-Nya. Mudah-
mudahan kita diberkati Allah Subhanahu wa-Ta’ala di dunia dan
akhirat.

Sidang Jumaat yang dirahmati Allah Subhanahu wa-Ta’ala

Kedatangan tahun baharu 2022 mengingatkan kepada kita
semua bahawa usia telah bertambah dan semakin dekat untuk
bertemu dengan Allah Subhanahu Wa-Ta'ala. Usia adalah
amanah yang perlu digunakan dengan sebaik-baiknya dan Allah

Subhanahu wa-Ta’ala akan bertanya dengan usia yang



dianugerahkan kepada kita pada akhirat kelak. Firman Allah
Subhanahu Wa ta'ala dalam surah Fathir ayat-37:

Yang bermaksud: "Dan mereka berteriak di dalam neraka itu:
"Wahai Tuhan kami, keluarkanlah kami niscaya kami akan
mengerjakan amal yang saleh berlainan dengan yang telah kami
kerjakan (di dunia dahulu)”. Dan bukankah Kami (Allah) telah
memberikan umur yang cukup untuk berfikir bagi orang yang
mahu bertikir, dan telah datang kepada kamu pemberi

peringatan?”

Isilah usia kita dengan amalan-amalan kebaikan agar
kehidupan diberkati Allah Subhanahu wa-Ta’ala. Dalam
hadis riwayat al-Tirmizi, seorang lelaki bertanya kepada

Rasulullah Sallallahu Alaihi Wasallam :



“Wahai Rasulullah, siapakah manusia yang
terbaik?.”” Rasulullah Sallallahu Alaihi Wasallam menjawab:

“Siapa yang panjang usianya dan baik amalannya.”

Sidang Jumaat yang dirahmati Allah Subhanahu wa-Ta’ala

Rasulullah Sallallahu Alaithi Wasallam sendiri semakin
meningkat usianya semakin banyak amalan ketaatan kepada
Allah Subhanahu wa-Ta’ala. Dalam hadis riwayat Imam Muslim,
Saidatina Aisyah berkata yang bermaksud:

Rasulullah Sallallahu Alathi Wasallam membanyakkan zikir
sebelum kewafatannya ketika rukuk dan sujud Baginda

menyebut,

[tulah sunnah Rasulullah Sallallahu Alaihi Wasallam yang
patut kita contohi agar memperbanyakkan amalan sebelum
bertemu dengan Allah Subhanahu Wa-Ta'ala. Amatlah rugi jika
kita masih lalai dan sibuk dengan kehidupan dunia sedangkan
usia kita semakin meningkat. Oleh itu, sebelum ajal menjelang
tiba tambahkan amalan-amalan soleh sebanyak-banyaknya.
Gunakan harta yang ada untuk bersedekah dan membantu orang
yang memerlukan. Banyakkan solat-solat sunat, bacaan al-

Quran dan berzikir serta sentiasa solat berjemaah di masjid.



Yang bermaksud: “Pada hari (kiamat) saat harta dan anak-anak
tidak bermantaat. Kecuali orang yang menghadap Allah dengan

hati yang selamat."

